
PREDMET: Narativni izvještaj o radu Općinskog suda u Velikoj Kladuši za 2016. godinu

1. OSVRT NA ORGANIZACIJU I KADROVSKU OSPOSOBLJENOST SUDA

Tokom 2016. godine, u sudu je angažirano 7 redovnih i 1 dodatni sudac, od 01.01.2016. godine do 15.09.2016.godine, bio angažiran još jedan dodatni sudija, Esad Hodžić, koji je 15.06.2016. podnio ostavku, ne radi više u pravosuđu, zaposlen je u Ministarstvu unutrašnjih poslova. Isti sudija kada je podnio ostavku nije zahtjevao da bude ocijenjen u 2016-oj godini. U 2016-oj godini u sudu su cijlu godinu, angažirane i dvije stručne saradnice. 
Stručne saradnice samostalno postupaju u predmetima u kojima mogu postupati i to vanparnica, parnica spor male vrijednosti i izvršni predmeti. Suci su dužili i rješavali predmete iz različitih referata, pri čemu se vodilo računa da su jednako zaduženi sa brojem neriješenih predmeta sukladno Pravilniku o orjentacijskim mjerilima za rad sudija i stručnih saradnika u sudovima u BiH. Putem CMS-a, konstantno u toku godine, vršeno je kontrolisanje broja neriješenih predmeta za svakog nositelja NPF, te u slučaju značajnijeg ostupanja, vrešne su presignacije predmeta, osim planskih, te je vršena promjena procenta dodjele predmeta po CMS, tako da su u toku cijele godine, predmeti pravilno raspoređeni na sve nositelje. Nakon što je dodatni sudac dao ostavku, svi njegovi predmeti su presignirani na ostale suce ovog suda.

Zaključno sa ovom godinom, svi suci i stručne saradnice duže broj neriješenih predmeta, koji čine manje od godišnje norme za svakog suca, sukladno Pravilniku o orjentacijskim mjerilima za rad sudija i stručnih saradnika u sudovima u BiH. 

Na kraju ove godine kod ovog suda je neriješeno ukupno  7880 predmeta, te je smanjen broj neriješenih predmeta za 2039 predmeta u odnosu na prethodnu godinu. Komunalni predmeti u ovom broju  čine 66% predmeta, a 34 % su ostali predmeti.U nerješenim nekomunalnim predmetima ,  1200  predmeta, uključujući i predmete koji su inicirani u januaru 2016 godine, su predmeti stariji od  jedne godine. Kako su ovi „stari predmeti“, raspoređeni na sve NPF, realno je za očekivati da se riješe najkasnije zaključno sa drugim kvaratalom ove godine. Tzv. komunalni predmeti  raspoređeni na dvije stručne saradnice i šest sudaca , ukljucujuci i predsjednicu suda ,a kako su ovi predmeti  inicirani 2004-2012.godine,najviše u periodu od 2004-2006.godine, to ovaj sud planira u ovoj  godini raditi po ovim predmetima kako bi se isti  riješili.
U tabeli I - protok predmeta  u sudu koji nisu evidentira u sistemu CMS (statističkog izvještaja o radu ovog suda za 2016-u godinu), u kolonu broj neriješenih predmeta na početku izvještajnog perioda, a koji su predmeti bili neriješeni na kraju 2015. godine, 5248 predmeta  (I, Ip), pojašnjavamo da je ovaj sud u toku  2016. godine proveo aktivnost i sve ove predmete unio u CMS. Određen broj tih predmeta je riješen u  CMS-u, a ostali nisu neriješeni i po istima se radi. Ove predmete iz ovih razloga, nismo unijeli u navedenu tabelu, jer bi se desilo dupliranje broja tih predmeta, koji faktički nisu stvarni priliv predmeta za 2016. godinu, već su samo u ovoj godini unijeti u CMS, a stvarno su zaprimljeni u ovom sudu tokom 2006. godine, 2008. godine i određen broj u 2011. godini. Ovaj broj predmeta u izvještajima iz ranijih godina se samo prepisivao  kao broj neriješenih predmeta van CMS-a, navodno iz razloga što je postojala uputa od strane VSTV-a, da sud po ovim predmetima ne treba raditi. Kako se u ovim predmetima nalaze predmeti izvršenja za neplaćene komunalne usluge, odvoz smeća, utrošak vode, neplaćena RTV taksa, a kako se takvi predmeti evidentiraju kod suda u kasnijim godinama u odnosu na godine kada su ovi predmeti primljeni u sudu, te kako se zavode u CMS i po istima se radi, to je nelogično da ovi predmeti što su van CMS-a ranije su inicirani i iste su vrste i dalje stoje neriješeni. Upravo zbog toga sud je poduzeo aktivnost i ove predmete unio u CMS i po istima se postupa kao i po predmetima koji su zaprimljeni u sudu i evidentirani odmah u CMS.

Kako je angažirano sedam redovnih sudija i dvije stručne saradnice, te jedan dodatni sudac, za kog ćemo tražiti produženje mandata još za dvije godine, može se zaključiti da je ovaj sud kadrovski potpuno popunjen.
U međuvremenu, kolega sudac Fuad Prljača je 09.02.2017. godine hospitaliziran zbog ishemijskog moždanog udara, te se nalazi na bolovanju, zbog prirode bolesti vrlo vjerovatno neće raditi u toku ove godine, a sutkinja Hasiba Buhić je najavila 22.02.2017. godine, da će iskoristiti godišnji odmor koji je preostao iz 2016. godine i godišnji odmor za 2017. godinu, tako da će faktički raditi  samo još mart mjesec ove godine, potom koristiti godišnji odmor i nakon iskorištenog godišnjeg odmora, podnijeti ostavku zbog ostvarivanja prava na penziju, to jeste neophodno, i u tom pravcu će sud dostaviti zahtjev da se raspiše konkurs za jednog redovnog  suca. Ukoliko u međuvremenu i sudac  Fuad Prljača zbog bolesti zatraži ostvarivanje prava na penziju, sud će podnijeti blagovremeno zahtjev za raspisivanje još jednog konkursa za redovnog suca na njegovo upražnjeno mjesto.

2. OSTVARENJE NORME U IZVJEŠTAJNOM RAZDOBLJU
U ovoj godini ostvarena je  kolektivna norma  suda, u procentu od 122,40 %. 
Sukladno Pravilniku  o orjentacionim mjerilima za rad sudija i stručnih saradnika u sudovima u BiH, te sukladno Uputstvu za popunjavanje obrazaca za ocjenjivanje rada sudija za  2016.godinu, Pojedinačna norma za sudije i stručne saradnice ovog suda iznosi:
	Sudija / stručni saradnik
	Norma po CMS
	Preračunata norma

	Jasmina Miljković - predsjednica suda
	103,03%
	206,06%

	Dragana Đerić Cerović - predsjednica izvršnog odjeljenja
	112,81%
	125,34%

	Hasiba Buhić - predsjednica parničnog odjeljenja
	120,52 %
	153,29 %

	Fuad Prljača - predsjednik vanparničnog odjeljenja
	102,54 %
	113,93 %

	Ekrem Šarić - predsjednik vanparničnog odjeljenja
	100,21 %
	 114,87  %

	Edis Veladžić
	110,77 %
	110,77 %

	Ismet Alibašić
	100,65 %
	105,08 %

	Emir Hasić

	101,06 %
	101,45 %

	Esad Hodžić ((period 01.01.2016. -15.09.2016.) - ostavka)
	92,42 %
	92,42 %

	Kajdić Veldina

	101,91 %
	101,91 %

	Ines Pušac
	101,75%
	121,26 %


Iz navedene tabele jasno se vidi da su svi  NPF, ostvarili  normu iznad 100% i to bez umanjenja shodno čl. 14. i 15. Pravilnika  o orjentacionim mjerilima za rad sudija i stručnih saradnika u sudovima u BiH i bez umanjenja za dane odsustva – bolovanja. Preračunata norma za predsjednicu suda 50%, za predsjednike odjeljenja 90 %, pa je kolektivna norma suda 122,40 %. Iz priloženog je vidljivo da sudac Esad Hodžić, koji je podni ostavku, je ostavio normu 92,42 % (norma preuzeta iz CMS), a vjerovatno isti bi ostvario normu i 100%, da je radio do kraja godine.
3. OSTVARENI KVALITET U IZVJEŠTAJNOM RAZDOBLJU je 87,99 %
Sud je donio ukupno 4850 odluka, na koje se može uložiti pravni lijek, o kom pravnom lijeku, sukladno uputama, odlučuje drugostepeni sud, te je na 673 odluke i uložen pravni lijek.

Drugostepeni sud je potvrdio  518  odluka, preinačio 47 odluka, ukinuo 98 odluka, djelimično ukinuo 10 odluka, a u 2 predmeta je odbacio pravni lijek. Nije preinačena niti jedna odluka po pravnom lijeku nakon održane glavne rasprave kod drugostepenog suda. U tabeli br.3., prikazane su sve ove odluke po vrstama predmeta.
Kvalitet odluka za svakog sudiju i stručne saradnice pojedinačno:
	
	Broj donesenih odluka na koje se može izjaviti pravni lijek
	Ukupan broj ožalbenih odluka
	Broj odbačenih pravnih lijekova
	Broj potvrđenih odluka
	Broj preinačenih odluka
	Broj preinačenih odluka donijetih nakon održane glavne rasprave ili pretresa pred drugostepenim sudom
	 Broj ukinutih odluka
	Broj djelimično ukinutih odluka 
	Kvalitet sudskih odluka

	Jasmina Miljković
	913
	42
	0
	37
	1
	0
	4
	0
	92,75 %

	Dragana Đ. -Cerović
	526
	171
	0
	147
	2
	0
	22
	0
	89,31 %

	Hasiba Buhić
	210
	151
	0
	121
	12
	0
	14
	4
	90,15 %

	Fuad Prljača
	282
	107
	1
	69
	17
	0
	17
	4
	85,00 %

	Ekrem Šarić
	196
	31
	0
	20
	6
	0
	5
	0
	87,27 %

	Edis Veladžić
	440
	77
	0
	58
	4
	0
	13
	2
	85,57 %

	Emir Hasić
	803
	26
	0
	21
	2
	0
	3
	0
	91,25 %

	Ismet Alibašić
	260
	26
	0
	18
	2
	0
	6
	0
	82,12 %

	Esad Hodžić
	172
	4
	0
	2
	0
	0
	2
	0
	62,21 %

	Ines Pušac
	531
	4
	0
	3
	0
	0
	1
	0
	81,20 %

	Veldina Kajdić
	517
	34
	1
	22
	1
	0
	11
	0
	75,20 %

	UKUPNO
	4850
	673
	2
	518
	47
	0
	98
	10
	87,99 %


4. OSTVARENI REZULTATI U IZVJEŠTAJNOM RAZDOBLJU U POGLEDU BROJA RIJEŠENIH I NERIJEŠENIH PREDMETA

5. RAZLOZI ZA ZNAČAJNE PROMJENE  U BROJU NERIJEŠENIH PREDMETA

Zaključno sa 31.12.2015.godine,  u sudu je evidentirano ukupno 9919 neriješenih predmeta, koji su kao neriješeni prenijeti u 2016-u godinu, a zaključno sa 31.12.2016.godine u sudu je ostalo neriješno 7880 predmeta, pa se može zaključiti da je u ovoj godini  sud smanjio broj neriješenih predmeta  za ukupno 2039 predmeta.
U  toku 2016 godini, sud je riješio 6092 predmeta, u toku 2015 godini sud je riješio 5003 predmeta, pa se može zaključiti da je sud u 2016-oj godini riješio 1089 predmeta više  u odnosu na 2015 godinu.
U 2016-oj godini u ovom sudu u CMS sistemu je inicirano ukupno 9291 predmet. 
U kom broju su sadržana:
· Komunalni predmeti iz ranijih godina koji nisu bili u CMS sistemu, te su unijeti ove godine u CMS sistem u ukupnom broju 5244 predmeta. 

· Boj otvorenih faza na predmete koji su već evidentirani u CMS-nakon ukidanja prvostepene odluke, prekida zbog smrti isl., potom promjena vrste predmeta, nakon završenog krivičnog postupka, formiranje Iks,  ili KV predmeta po prijedlogu za objedinjavanje pravomoćno izrečenih kazni, formiranje izvršnih predmeta, po prijedlogu stranaka nakon okončane parnice i vanparnice, te formiranje Ils i Ips predmeta nakon okončanja prekršajnih  predmeta, i drugo,  ukupno 2156,
· Primljeni – inicirani potpuno novi predmeti po inicijalnom aktu stranaka u 2016-oj godini  ukupno 1891
Naprijed navedeni broj predmeta 5244, nisu predmeti koji ulaze u stvarni priliv predmeta  za ovaj sud za ovu godinu, jer su to predmeti koji su u ranijim godinama zaprimljeni u sudu, ali nisu bili unijeti u CMS, te su unijeti u ovoj godini.
Posmatrano u odnosu na 2015. godinu, u kojoj godini je evidentirano, ukupno 4579 predmeta,  bilo da su otvorene nove faze ili vrste predmeta na postojeće predmete, bilo da se radi o predmetima koji su primljeni u 2015-oj godini, u kojoj godini je stvarno novih predmeta iniciranih po prijedlogu stranaka, primljeno 2038, te predmeta  gdje su otvorene faze na postojeće predmete ili  izvršena promjena vrste predmeta po okončanim prvobitnim predmetima, ukupno 2541, pa proizlazi da je priliv predmeta u 2016-oj godini manji za 532 predmeta u odnosu na 2015.godinu.
Poredeći neriješene predmete  na kraju 2015. godine i neriješene predmete na kraju 2016.godine i to u osnovna dva referata, krivični i parnični, vidljivo je da je u sudu u 2015-oj godini bilo neriješeno 305 K predmeta, te 828 P predmeta, 112 Rs   predmeta, a u 2016-oj godini je neriješeno 169 K predemta, što znači da je smanjen broj neriješenih za 44,59 %, neriješeno je 443 P predmeta, što znači da je smanjen broj neriješenih za 46,50 %, neriješeno je 34 Rs predmeta smanjenje za 69,64%.

Primjetno je smanjenje i u drugim referatima, neriješenih V-V predmeta u 2015-oj godini je bilo 225, u 2016-oj godini je neriješen 61 predmet - smanjenje za 72,89 %, te izvršnih nekomunalnih predmeta (I-I, P-I, Rs-I, Ip-Ip,) kojih predmeta u 2015-oj godini je bilo neriješeno 967 predmeta, a u 2016-oj godini je neriješeno 737 predmeta, pa se radi o smanjenju kod  (I-I 15,48 %, P-I 3,95 %, Rs-I 82,11 %, Ip-Ip 36,29 %,)
Važno je istaći da od ukupnog broja svih neriješenih predmeta u 2016-oj godini (7880 predmeta), 66% predstavljaju tzv. komunalni predmeti, a 34 % svi ostali predmeti. Kako su ovi neriješeni komunalni predmeti inicirani prije 10 godina, to će ovaj sud u ovoj godini rješavati ove predmete i predmeti su raspoređeni na 6 sudaca i dvije stručne saradnice, koji postupaju po ovim predmetima, pored drugih referata koje duže. Najveći broj ovih predmeta čine predmeti RTV takse više od ½ svih neriješenih komunalnih predmeta, cijeni se da će ovi predmeti u pretežnom broju  biti riješeni u 2016-oj godini,
Rezultat smanjenja broja neriješenih predmeta u ovoj godini, ogleda se u činjenici da su svi NPF u ovoj godini, u odnosu na 2015 godinu,  ostavarili normu iznad  100 %, osim sudca Hodžić Esada koj je prestao sa radom u sudu sa 15.09.2016.godine.Predsjednica suda je ostvarila normu u procentu od  206,06%, te sutkinja Hasiba Buhić u procentu od 153,29, pa je ovakvo ostvarenje norme, uz činjenicu da su i drugi nositelji , ostavrili normu iznad 100 %, logično doprinjelo da se znatno smanji broj neriješenih predmeta u odnosu na ranije godine.
6. OSTVARENI REZULTATI U RADU NA STARIM PREDMETIMA
a) Procenat norme ostvarene na starim predmetima (broj riješenih starih predmeta/ukupan broj riješenih predmeta): iznosi  82,68 % 


U 2016-oj godini, sud je riješio  1801 predmet koji  su bili obuhvaćeni planom rješavanja za ovu godinu, 3236 predmeta koji su stariji od jedne godine, pa je tako sud riješio ukupno 5037 predmeta starijih od jedne godne, a kako je sud riješio ukupno 6092 predmeta, proizlazi da je procenat riješenih starih predmeta u odnosu na ukupan broj riješenih predmeta 82,68 %.

b) Broj neriješenih predmeta starijih od 1/2/3/4/5 godina na početku izvještajnog perioda: ukupno 5989, u koji broj ulaze i komunalni predmeti koji su unijeti u CMS u toku 2016. godine, a stvarno su zaprimljeni u sudu prije 10 i više godina.

c) Broj riješenih predmeta starijih od 1/2/3/4/5 godina u toku izvještajnog perioda, ukupno 5037 predmeta.
7. TRAJANJE POSTUPKA
a) Prosječno trajanje postupka na svim referatima:
Posmatrano po referatima prosječno trajanje postupka kod ovog suda iznosi kako slijedi:

IZVRŠNI REFERAT


325 dana

KRIVIČNI REFERAT

210 dana

PARNIČNI REFERAT

354 dana

PREKRŠAJNI REFERAT

396 dana

VANPARNIČNI REFERAT

747 dana 
Posmatrano po vrstama predmeta prosječno trajanje postupka kod ovog suda iznosi kako slijedi:
I-I
-
632 dana

I-kom - 
163 dana 

Ip-Ip - 
801 dana 

Ip-kom - 
426 dana

Mal-I - 
455 dana

P-I – 
361 dana

Rs-I -
175 dana

V-I  - 
410 dana

K -

405 dana

Iks - 
 45   dana
K-Kbs -        135 dana

K-Kpp -            3 dana

K- Kps - 
  91 dana

K-Kv -
112 dana

K-Mpom      123 dana

Km-Iks – 
    9 dana

Km-Km -
  43 dana

Km-Kpp - 
  10 dana

K-Mpom      123 dana

Mal-Kom -
 146 dana

Mal-Mal -
144 dana

P-Mo -
143 dana

P-P -
451 dana

Rs-Mo             5 dana

Rs-Rs - 
494 dana
Pr- Ils -
591 dana

Pr-Ips -
332 dana

Pr- Pr -
283 dana

Pr-Prm -
396 dana
V- Mpom -     21 dana

V- Pom - 
   2 dana

V-V -          279  dana
Prema CMS izvještaju za izvještajni period prosječno trajanje postupka u predmetu kod ovog suda iznosi 369 dana.

b) Okolnosti koje dovode do produženja trajanja postupka:
Kod ovog suda u ovoj  2016-oj, pokazalo se da se radi o značajnom smanjenju trajanja postupka u predmetima kod ovog suda, a ne o produženju trajanja postupka. Prosječno trajanje postupka u predmetu za 2015 godinu je iznosilo 456 dana, a u 2016-oj iznosi 369 dan, smanjenje trajanja  za 87 dana ili 19 %. U parničnom i  prekršajnom referatu, neznatno je smanjeno trajanje postupka do 10 dana. Značajno je smanjeno trajanje postupka u izvršnom referatu, sa 653 dana, na 325 dana, koliko prosječno traje postupak u  2016-oj godini, pa je skraćeno trajanje za 328 da, što iznosi više od 50 %. U krivičnom referatu, prosječno je trajao postupak  u 2015-oj godini 303 dana , a u 2016-pj godini  210  dana, smanjenje trajanja za 93 dana, skoro za 1/3  je smanjeno trajanje postupka.

U vanparničnom referatu povećano je trajanje postupka  u odnosu na 2015.godinu, gdje je prosječno trajanje iznosilo 708 dana, a u ovoj godini iznosi 747 dana, povećanje za 39 dana, što je neznatno. U prosječno trajanje predmeta u vanparnici, uključeno je i trajanje predmeta u ostavinama, a ove predmete rješavaju notari, pa kada se isključe ostavinski predmeti, koje CMS sistem ne prikazuje pojedinačno, proizlazi da je prosječno trajanje predmeta vanparnice (V-V, V-Pom i V-Mpom), u 2016-oj godini 252 dana, prosjek trajanja V-Mpom u 2016-oj godini 21 dana, V-Pom-2 dana i V-V 279 dana. Iz ovog je vidljivo da je u 2016-oj godini značajno smanjeno trajanje postupka u predmetu vanparnice (V-V) na 279 dana u odnosu na 2015.godinu gdje je prosječno trajao postupak 481 dan.
c) Poduzete mjere za skraćenje trajanja postupka. 
Svi neriješeni predmeti su ravnomjerno raspoređeni na NPF i analizom koliko koji nositelj duži neriješenih predmeta zaključno sa 31.12.2016.godine, za očekivati je da će rješavati predmete po stvarnom datumu početka predmeta (lista predmeta po DPP), te kako ukupno duže neriješenih predmeta manje jedne godišnje norme, to bi rješavajući ove predmete, pridržavajući se pravila postupanja da rješavaju planske predmete i predmete po inicijalnom aktu, svi predmeti trebali biti završeni (osim predmeta koji se ne mogu riješiti zbog procesnih razloga), te bi se automatski skratili rokovi trajanja postupka u svim predmetima i ovaj sud bi trebao postati ažuran u ovoj godini. Normalno, ažurnost suda bi dovela do skraćenja trajanja postupka rješavanja u predmetima.

8.  OSTVARENI REZULTATI U RADU NA PREDMETIMA RATNIH ZLOČINA

Općinski sud u Velikoj Kladuši nije stvarno nadležan za rješavanje predmeta ratnih zločina, te takvih predmeta nije evidentirao.
9. OSTVARENI REZULTATI U RADU NA PREDMETIMA KORUPCIJE I ORGANIZIRANOG KRIMINALA

Kod ovog suda evidentirano je ukupno šest predmeta korupcije, tri predmeta su završena, a tri su otvorena, te se radi o predmetima:
1. Predmet  br. 23 0 K 026633 15 K, krivično djelo Primanje dara i drugih oblika koristi iz čl. 380. st. 2 KZ FBiH, završen osuđujućom presudom 29.01.2016. godine, pravomoćna 18.02.2016. godine.

2. Predmet  br. 23 0 K 029324 16 K,  nastao razdvajanjem postupka iz predmeta 23 0 K 026633 15,krivično djelo Primanje dara i drugih oblika koristi iz čl. 380. st.  2 KZ FBIH, objavljena oslobađajuća presuda 10.11.2016. godine - nije izrađen pismeni otpravak presude, predmet duži sudija Ekrem Šarić,te je isti upozoren u više navrata da u ovom predmetu izradi odluku. Predmet otvoren.
3. Predmet  br. 23 0 K 028699 16 K, krivično djelo Zloupotreba položaja ili ovlašćenja iz čl. 388. st.  1 KZ FBIH, završen, osuđujuća presuda 19.10.2016. godine, uvjetna osuda.
4. Predmet  br. 23 0 K 032341 16 Kps, krivično djelo  Primanje dara i drugih oblika koristi iz čl. 380. st.  1 i protuzakonito posredovanje iz čl.382. stav2. KZ FBIH, optužena tri lica, u odnosu na dva lica izrečena osuđujuća  presuda na osnovu sporazuma opriznanju krivnje – uvjetna osuda, predmet završen, a u odnosu na jedno lice, predmet zaveden u K fazu.

5. Predmet br. 23 0 K 032341 16 K nastao otvaranjem  K faze u odnosu na jedno optuženo lice, te ovaj predmet duži sudija  Ismet Alibašić, predmet otvoren.
6. Predmet  br. 23 0 K 033794 16 Kps, krivično djelo Zloupotreba položaja ili ovlašćenja iz čl. 383. st.  1 KZ FBIH, datum početka Kps faze 01.11.2016.godine, potvrđena optužnica 02.11.2016.godine, uloženi prethodni prigovori na optužnicu, predmet još nije riješen, predmet duži sutkinja Dragana Đerić Cerović, predmet otvoren.
10. ZASTARE  PREDMETA
U ovoj godini, tri krivična predmeta su završena zbog nastupanja apsolutne zastare krivičnog gonjenja, te je završen jedan prekršajni predmet zbog nastupanja  relativne zastare. U vezi svih ovih predmeta dostavljne je blagovremen izvještaj VSTV BiH Odjelu za pravosudnu upravu.
1. U predmetu  br. 23 0 K 029988 16 Kps, zastara je nastupila jer je raniji sudac ovog suda Milan Romanić, koji je dužio ovaj predmet dao naredbu da se predmet iskaže završenim i predmet arhivirao, a ovo je utvrđeno tek nakon što je Kantonalno tužilaštvo, dana 25.04.2016.godine, dopisom koji je upućen na ruke predsjednice suda, postavilo upit šta je sa optužnim aktom koji se odnosi na ovaj predmet, pa kako predmet faktički nije bio završen, zaveden je u CMS, zadužila ga je  sutkinja  Dragana Đerić Cerović, koja je mogla jedino u ovoj situaciji donijeti rješenje o obustavi postupka zbog nastupanja apsolutne zastare krivičnog gonjenja.

2. U predmetu br. 23 0 K 001717 07 K, krivično djelo prikrivanje iz čl. 300. stav. 2. KZ F BiH,  je nastupila apsolutna zastara zbog nedostupnosti optuženog, rješenje je donio  sudac Ismet Alibašić 26.08.2016. godine.

3. U predmetu je br. 23 0 K 027259 15 K, krivično djelo lake tjelesne ozljede iz čl. 173. stav.1 KZ F BiH, nastupila je apsolutna zastara, u odnosu na optužene Omanović Edisa i Omanović Ferida i rješenje je donio sudija Emir Hasić dana 13.05.2016.godine. Ovaj predmet je zadužio  26.08.2015.godine, što znači nakon nastupanja zastare, jer je krivično djelo po navodu optužnice počinjeno 26.05.2008.godine, pa apsolutna zastara krivičnog gonjenja nastupa 26.05.2014.godine.
Ovaj predmet je nastao iz predmeta 23 0 K 000210 08 K, koji je iniciran 07.11.2008.godine, te ga je dužio sudac Ekrem Šarić do 11.11.2010.godine, potom sutkinja Dragana Đerić Cerovič do 23.09.2011. godine kada je predmet zadužio tadašnji sudija Adnana Kapić, da bi predmet ponovo zadužila sutkinja Dragana Đerović-Cerović 24.2.2012. godine, potom sudija Ekrem Šarić od 10.01.2013.godine do 11.02.2014.godine, kada je predmet presigniran sucu Ismetu Alibašiću koji je donio presudu 05.10.2015.godine kojom je odbijena optužba  u odnosu na optužene Mustedanagić Mirsada i Mustedanagić Hasana, te izdao  naredbu  dana 10.07.2015.godine, da se u odnosu na optužene Omanović Edisa i Omanović Ferida spis razdvoji, te je po ovoj naredbi formiran predmet, 23 0 K 027259 15 K i sa istim je zadužen sudija Emir Hasić dana 26.08.2015.godine.
Razlog za nastupanje zastare u ovom predmetu je neblagovremeno postupanje sudija koji su dužili ovaj predmet ranije jer iz spoisa proizlazi da po predmetu nije mogao postupati sudija Ekrem Šarić koji je prvobitno dužio predmet, jer je u istom potvrdio optužnicu, a nakon što je predmet  zadužila sutkinja Dragana Đerić Cerović i ovi optuženi izjavili da se ne slažu sa kaznenim nalogom, te predmet presigniran sudiji Adnanu Kapiću, koji predmet nije završio, te nakon što je taj predmet ponovno vraćan sutkinji Dragani Đerić Cerović i sucu Ekremu Šariću u 2012, 2013, pa sve do 11.02.2014.godine, isti su morali zatražiti i ranije da se predmet presignira, a potom kako je presigniran sucu Ismetu Alibašiću u februaru 2014. godine, svega tri mjeseca prije nastupanja zastare, to svaki dalji rad po ovom predmetu, zbog kratkog roka do nastupanja zastare kod sudija Ismeta Alibašića i Emira Hasića, je objektivan razlog da se u roku od nekoliko mjeseci predmet ne može završiti. Objektivno zbog nepažnje sudaca Ekrema Šarića i Dragane Đerić Cerović koji nisu mogli postupati u predmetu, nakon što je sudija Adnan Kapić prestao da obavlja dužnost u ovom sudu, morali su blagovremeno ovaj predmet presignirati drugom sudiji i obavijestiti o tome predsjednicu suda, a ne čekati rok od svega par mjeseci kada je sudija Ekrem Šarić zatražio presignaciju predmeta.

4. U prekršajnom predmetu  br. 23 0 Pr 027752 15 Pr, obustavljen je prekršajni postupak zbog nastupanja relatvine zastare, jer je po prigovoru na zastaru na ročištu 29.12.2015.godine utvrđeno da je prekršajni  nalog uručen 31.08.2015.godine, za počinjeni prekršaj 22.07.2014.godine, što znači da je nastupila relativna zastara prije uručenja prekršajnog naloga. Predmet je dužio  sudac Emir Hasić.

U odnosu na prošlu godinu, u kojoj godini je u pet krivičnih  predmeta nastupila zastara, u ovoj godini je taj broj smanjen  na tri predmeta, a u prekršajnom predmetu zastara je nastala zbog neblagovremenog rada nadležnih lica koja uručuju prekršajni nalog jer je ta zastara nastala prije uručenja naloga, što znači i prije iniciranja predmeta kod ovog suda. 

11. ZAKLJUČNA ZAPAŽANJA O RADU SUDA U IZVJEŠTAJNOM RAZDOBLJU NA TEMELJU PRIKAZANIH PODATAKA I INFORMACIJA U STATISTIČKOM IZVJEŠĆU:
Može se zaključiti da je ovaj sud u 2016 - oj godini ostvario dobre rezultate, smanjio broj  neriješenih predmeta i po sadašnjem stanju svih neriješenih predmeta, pravilnim postupanjem svih nositelja NPF,  u toku 2017. godine bi trebao postati ažuran sud, završiti sve nekomunalne predmete, koji su stariji od  jedne godine, osim predmeta koji se objektivno ne mogu riješiti zbog procesnih razloga. Stvoreni su optimalni uvjeti, da suci koji su zaduženi sa predmetima, pravilnim postupanjem u predmetima koje duže, završe predmete u svim referatima koji su inicirani prije jedne godine, osim komunalnih predmeta. Komunalni predmeti predstavljaju teret i čine skoro 2/3 svih neriješenih predmeta, svi su zavedeni u CMS u toku 2016., raspoređeni su na dvije stručne saradnice, šestero sudaca uključujući i predsjednicu suda, jedna sutkinja je izuzeta od ovih predmeta i duži isključivo parnicu uključujući i radne sporove, te jedan sudac duži parnicu uključujući i vanparnicu, pa zbog toga istima nisu dati u zaduženje ovi predmeti, zbog pravilnog rasporeda i jednakog tereta sa brojem neriješenih predmeta za svakog nositelja pravosudne funkcije.

Suci koji duže krivične predmete, a kako se radi o manjem broju predmeta koji su raspoređeni na četvero sudaca, moraju posebno pažnju obratiti na rokove zastare krivičnog gonjenja i blagovremeno postupati po predmetima, da bi spriječili nastanak zastare. Objektivno zbog manjeg broja predmeta koje suci duže, ne bi se smjelo desiti da u 2017-oj godini nastupi zastara u nekom od krivičnih ili prekršajnih predmeta, izuzev nedostupnosti takvih lica, ako su poduzete sve radnje da se ta lica pronađu (potjernice, naredbe trajnog karaktera)

Ovaj sud bi ostvario i bolje rezultate i sigurno još značajnije smanjio broj neriješenih starih predmeta, da postoji mogućnost brže dostave akata putem međunarodne pravne pomoći, koja dostava traje dugo i usporava rad, a brojni građani sa ove općine faktički ne borave  na adresi prijavljenog prebivališta, već žive u Zapadnoj Evropi, SAD i Kanadi.
Neriješenih zemljišnoknjižnih  predmeta na kraju  2016  u sudu je evidentirano  10808. U ovom broju su sadržani predmeti vezani za  Projekt registracije nekretnina  za ovu općinu, za određene katastarske jedinice i takvih predmeta, koji su zaprimljeni u toku  2015 i 2016. godine, među neriješenim predmetima je 10158, (Dn predmeta 8411+ Kpu 1747). Kako su na ovom projektu od strane Federalne geodetske uprave, angažirana tri lica koji postupaju po ovim predmetima i koji su plaćeni za rad po predmetu, a plaća ih Federalna geodetska uprava i počeli su sa radom po predmetima tek krajem 2016.godine, to se očekuje da će u toku 2017. godine, riješiti veliki broj ovakvih predmeta. Ovaj projekt je i dalje u toku, te će se u toku 2017 godine u projekt uključiti još katastarskij jedinica, te će se logično povećavati broj predmeta. Ostali predmeti koji nisu riješeni (640 predmeta) su predmeti koje rješavaju zaposleni zemljišnoknjižni referenti u zemljišnoknjižnom uredu, te će ovi predmeti biti riješeni, jer u ovoj godini će biti postavljen i šef zemljišnoknjižnog ureda i jedan stručni saradnik (konkursna procedura u toku).

12. PLANIRANE MJERE ZA POBOLJŠANJE STANJA U SUDU
Kako su u toku 2016. godine realizirane sve mjere koje je sud planirao za tu godinu, izvršen unos svih predmeta u CMS (komunalni predmeti), te se u toku godine pazilo da svi NPF, duže adekvatan broj predmeta  i to svih predmeta, te kako se konstantno analizirao rad u pogledu ostvarenja plana realizacije, te rad po predmetima po inicijalnom aktu, to će se takva aktivnost nastaviti i ove godine, a u cilju da sud riješi što veći broj predmeta iz svih referata, te isto tako da riješi i komunalne predmete, jer su to stari predmeti, te posebno da se riješe nekomunalni predmeti koji su stariji od jedne godine. 

Cilj ovog suda je da na kraju 2017.godine, bude ažuran sud i u najmanju ruku da nema nezavršenih predmeta na kraju godine, koji su po danu iniciranja stariji od jedne godine.

Da bi se postigao ovaj cilj, u sudu će se svakog mjeseca na sjednicama stručnog kolegija i kolegija predsjednika suda, analizirati pojedinačan rad svakog nositelja pravosudne funkcije u pravilnom postupanju u predmetima koje duži, da li rješava predmete iz plana, te potom predmete koji su eventualno nakon ukidanja odluke vraćeni na ponovno postupanje, predmete po stvarnom početku datuma predmeta (DPP oznaka iz CMS), hitne predmete, te analizirati rad notara na ostavinskim predmetima koji su im povjereni na rješavanje, jer i ovi predmeti, ulaze u neriješene predmete ovog suda.
Predsjednica suda
Jasmina Miljković

